
	აპელაციის არსი და არგუმენტაცია: ავტორის მიერ მოყვანილი ოთხი წყაროდან, ერთი (http://en.wikipedia.org/wiki/Marlon_Brando) საერთოდ არ საუბრობს იმაზე, თუ რისი იმიტაცია მოახდინა წლების შემდეგ ბრანდომ. დანარჩენი სამი ავტორისეული წყაროდან ერთი ცალსახად ამბობს, რომ მარლონ ბრანდომ ფრენკ კოსტელოსგან სწორედ აქცენტი გადმოიღო. იხილეთ ამონარიდი ამ წყაროდან -   ”Marlon Brando, who played Corleone, apparently used tapes of Costello from the Kefauver hearings as the basis for his accent (http://en.wikipedia.org/wiki/Frank_Costello)”; როგორც ვხედავთ ამ წყაროში ცალსახად არის ნათქვამი, რომ მარლონ ბრანდომ სწორედ აქცენტი ისესხა ფრენკ კოსტელოსგან!

 დანარჩენი წყაროებიდან ერთი ამტკიცებს, რომ ბრანდომ გადმოიღო ჩახლეჩილი ხმა (http://www.imdb.com/title/tt0068646/trivia), ხოლო მესამე ამტკიცებს, რომ ბრანდომ გადმოიღო უსიამოვნო ხმა (http://www.angelfire.com/blog/organizedcrime/genovese/costello.htm). 
გარდა ამისა, ჩვენ შეგვიძლია მოვიყვანოთ რამდენიმე ინტერნეტ რესურსი, რომლებიც ერთხმად იმეორებენ, რომ მარლონ ბრანდომ სწორედ აქცენტი გადმოიღო კოსტელოსგან. მათ შორის, http://www.smso.net/Frank_Costello
http://www.nationmaster.com/encyclopedia/Frank-Costello#In_popular_culture 

http://www.wutang-corp.com/forum/showthread.php?t=51377 ). ყველა ამ ვებ გვერდზე ნათლად წერია, რომ მარლონ ბრანდომ გადმოიღო სწორედ აქცენტი. მაგალითად, კოზა ნოსტრასადმი მიძღვნილ ერთ-ერთ საიტზე (http://www.lacndb.com/php/Info.php?name=Frank%20Costello) წერია: „The character of Vito Corleone in The Godfather is supposedly based on Frank Costello and featured similar mannerisms (including a raspy voice) and political connections, as well as many events from his real life. (Like Costello, Don Corleone voices disapproval of the drug traffic, which he labels a "dirty business".) Marlon Brando apparently used tapes from the Kefauver hearings as the basis for his accent.“
ამის გარდა, პირდაპირ გასაოცარია ავტორის ლოგიკა, რომელმაც გადაწყვიტა არ ჩაეთვალა პასუხი ”აქცენტი”, მაშინ როდესაც ის კომენტარში თავად წერს - „სამაგიეროდ გამოკვეთილად ისმოდა მისი ჩახლეწილი ხმა და იტალიური აქცენტი - რომლებიც მარლონ ბრანდომ გამოიყენა ვიტო კორლეონეს როლზე მუშაობისას“. ეს ავტორისეული წინადადება აშკარად ამტკიცებს, რომ მარლონ ბრანდომ აქცენტი ნამდვილად აიღო კოსტელოსგან. ახლა ვნახოთ რას გვეკითხება ავტორი - მაშ რას ესესხა ფრენკ კოსტელოს ეს მსახიობი დაახლოებით ოცი წლის მერე? საქმე იმაშია, რომ ავტორი არ გვთხოვს დავასახელოთ აბსოლუტურად ყველაფერი, რასაც მარლონ ბრანდო ესესხა კოსტელოს, ანუ გავაკეთოთ ამომწურავი სია იმისა, თუ რას ესესხა ბრანდო კოსტელოს. ავტორი გასაგებად სვამს კითხვას თუ „რას“ ესესხა ბრანდო კოსტელოს. „რა“ არ არის იგივე რაც „რაებს“. თუ ავტორს სურდა, რომ გუნდებს ჩამოეთვალათ ყველაფერი, რასაც ბრანდო ესესხა კოსტელოს, მაშინ ეს უნდა დაეკონკრეტებინა კითხვაში. 
ჩვენ ვამტკიცებთ, რომ ზემომოყვანილი წყაროების გათვალსწინებით, რომლებიც შავით თეთრზე ამბობენ, რომ ბრანდო ნამდვილად ესესხა კოსტელოს აქცენტს, პასუხი ”აქცენტი” კითხვაზე თუ ”რას ესესხა” კოსტელოს ბრანდო, ნამდვილად, ასი პროცენტით ზუსტი პასუხია!  ძალიან მარტივად შევხედოთ ამ კითხვას. ვიცით რომ კასტელოს ბრანდო ესესხა აქცენტს (ამაზე ზემომოყვანილი წყაროები ნათლად საუბრობენ). შემდეგ ავტორი სვამს კითხვას - ”რას ესესხა კოსტელოს ბრანდო”? შესაბამისად პასუხი ”ბრანდო კოსტელოს ესესხა აქცენტს” წარმოადგენს ჭეშმარიტებას და ამ პასუხის არჩათვლა უბრალოდ წარმოუდგენელია. ამის კიდევ უფრო ნათლად წარმოსაჩენად შეიძლება მოვიყვანოთ ერთი ასეთი პატარა მაგალითი. ”ა” სუბიექტმა ”ბ”-სგან ისესხა ”გ” და ”დ” ნივთები. თუკი დაისმება კითხვა, რა ისესხა ”ა”-მ ”ბ”-სგან და ჩვენს ვიტყვით, რომ მან ისესხა ”დ”, ეს იქნება ჭეშმარიტი პასუხი, იმიტომ რომ ”ა”-მ ”ბ”-სგან ნამდვილად ისესხა ”დ” და ამ პასუხის ჭეშმარიტებას არ ცვლის არც ის ფაქტი, რომ ”ა”-მ ”ბ”-სგან ”გ”-ც ისესხა!

აქვე ხაზი გვინდა გავუსვათ იმას, თუ რა პასუხები ჩათვალა ავტორმა სწორად. მან სწორად ჩათვალა მაგალითად პასუხი ”დიქცია”, მიუხედავად იმისა, რომ არც ეს პასუხია ამომწურავი პასუხი კითხვაზე „რას ესესხა?“. ავტორის ლოგიკით პასუხი უნდა ყოფილიყო ამომწურავი. მიუხედავად ამისა, მან დიქცია ჩათვალა, ხოლო არ ჩათვალა აქცენტი, რისი ლოგიკურად დასაბუთებაც, ჩვენ  შეუძლებლად გვეჩვენება. 

დასასრულს კიდევ ერთხელ ვიმეორებთ ჩვენ მიგვაჩნია, რომ პასუხი - „ბრანდო კოსტელოს ესესხა აქცენტს“, ზუსტად პასუხობს იმ კითხვას, რომელიც ავტორმა დასვა. კიდევ ერთხელ შევხედოთ ავტორის ჩათვლილ პასუხებს: სპეციფიური ხმა; დიქცია; ხმის ტემბრი; მეტყველების მანერა; საუბრის მანერა. ამათგან დიქცია და ხმის ტემბრი აბსოლუტურად არ გულისხმობს აქცენტს. შესაბამისად, ავტორი თვლის ნახევარ პასუხს ერთ შემთხვევაში, და არ თვლის მეორე შემთხვევაში. ეს,  ჩვენი აზრით არ არის სამართლიანი. გამომდინარე აქედან, კიდევ ერთხელ ვიმეორებთ, რომ პასუხი ”აქცენტი” აუცილებლად უნდა ჩაითვალოს.

	სააპელაციო ჟიურის ვერდიქტი: ......................................................................

.... ის აზრი, რომ ბრანდო კოსტელოს ესესხა აქცენტს, არ არის მთლად ამომწურავი. არ პასუხობს სრულად შეკითხვაზე, თუ რას ესესხა ბრანდო კასტელოს. რადგანაც აქცენტი შეიძლებოდა, მას ნებისმიერი იტალიელისგან უფრო მარტივად (და უფრო წარმატებულადაც) გადაეღო. აქ საქმე გვქონდა უნიკალურ მოვლენასთან – განსაკუთრებულ ხმასთან, რასაც სხვა ვერავისგან გადაიღებდა!

თუმცა, შეკითხვა ისე იყო დასმული, რომ პასუხი „აქცენტი“–ის სამართლიანობა ჟიურის უმრავლესობამ ვერ გამორიცხა.

ხმების განაწილება: 2:1

